
POLISI'R CYFRYNGAU CYMDEITHASOL
 
Canllaw i ymddiriedolwyr, swyddogion a gwirfoddolwyr eraill ynghylch defnyddio'r cyfryngau cymdeithasol i hyrwyddo gwaith CGC ac o ran defnydd personol. 
 
 
 
 		Adolygir y polisi hwn yn barhaus, o leiaf unwaith y flwyddyn. Bydd CGC yn adolygu'r polisi hwn, yn dilyn ymgynghori, lle y bo'n briodol. 
Dyddiad yr adolygiad nesaf: Mawrth 2026

Mae CGC yn cydnabod cyfleoedd a risgiau defnyddio'r Cyfryngau Cymdeithasol a'u bod yn rhan gynyddol bwysig o fywydau aelodau a gwirfoddolwyr.

Mae'r Cyfryngau Cymdeithasol yn fyd ar-lein sy'n symud yn gyflym, lle mae'n bosibl colli arlliwiau a chyd-destun yn hawdd. Er bod y Cyfryngau Cymdeithasol yn dod â CGC i sylw cynulleidfa eang, mae hefyd yn gallu dod â risgiau. Rydyn ni eisiau sicrhau bod pob aelod a gwirfoddolwr sy'n defnyddio'r Cyfryngau Cymdeithasol yn cynrychioli ac yn adlewyrchu CGC yn y ffordd orau posibl. Hefyd mae'n bwysig lleihau risgiau (fel materion cyfreithiol neu'n ymwneud ag enw da) sy'n gysylltiedig â defnyddio'r Cyfryngau Cymdeithasol i warchodd gwaith ac enw da ein cefnogwyr, ein haelodau a'n gwirfoddolwyr.
 
Er ein bod ni'n annog defnydd o'r Cyfryngau Cymdeithasol i gefnogi ein strategaeth neu'n cynlluniau cyfathrebu, mae gennym safonau pwysig, a nodir yn y polisi hwn, yr ydym yn gofyn i bawb eu dilyn a chadw atynt. Mae'r gwahaniaeth rhwng barn bersonol a phroffesiynol yn gallu bod yn aneglur ar y Cyfryngau Cymdeithasol, yn enwedig os ydych chi'n trafod materion sy'n ymwneud â gwaith CGC. Os yw person yn cyhoeddi a gwneud sylwadau ar y Cyfryngau Cymdeithasol, mae ganddo'r un rhwymedigaethau ac mae'n destun yr un cyfreithiau ag sydd mewn unrhyw fath arall o gyhoeddi neu wneud sylwadau yn y parth cyhoeddus.

Un o'r materion pwysicaf wrth ddefnyddio'r Cyfryngau Cymdeithasol yw cofio am y Gyfraith sy'n ymwneud â difenwi, athrod, ac enllib:

· Difenwi yw'r term sy'n cael ei ddefnyddio ar gyfer pob gosodiad cyfreithiol sy'n gallu niweidio enw da unigolyn neu gorff arall.
· Difenwi nad yw ar ffurf barhaol, fel siarad, yw athrod.
· Mae enllib yn ddeunydd difenwol ar ffurf sydd wedi'i chofnodi'n barhaol, gan gynnwys mewn postiad y Cyfryngau Cymdeithasol.

Mae Cyfraith Enllib yn gymhleth ac yn anrhagweladwy ac mae achosion enllib yn hawdd eu dwyn, ond yn anodd eu hamddiffyn. Does dim angen i hawlwyr ddangos bod yr hyn sydd wedi cael ei gyfleu yn ffug neu'n niweidiol er mwyn i achos fynd ymlaen. Yn lle hynny, y diffynnydd sydd â baich y prawf i ddangos ei bod hi'n bosibl amddiffyn ei eiriau.

Wrth ddefnyddio'r Cyfryngau Cymdeithasol, dilynwch y canllawiau canlynol:

· Byddwch yn Barchus.
· Byddwch yn Onest ac yn Gywir.
· Postiwch Gynnwys Priodol.
· Peidiwch â mynegi eich barn bersonol - cadwch at ffeithiau (dyfynnwch eich ffynhonnell, os yw'n briodol) a pholisi CGC.
· Peidiwch â Disgwyl Preifatrwydd – ar ôl i bostiad gael ei gyhoeddi, gall unrhyw un ym mhobman ei weld.
· Peidiwch â Tharo'n Ôl – rhowch wybod i'r Tîm Rheoli am bryderon cyn gynted â phosibl.
· Defnyddiwch Farn Broffesiynol – a allwch chi gyfiawnhau'r hyn a ddywedwch?
· Cofiwch fod GDPR, Hawliau Eiddo Deallusol a Nodau Masnach i gyd yn effeithio ar y Cyfryngau Cymdeithasol hefyd.
· Os gwnewch chi gamgymeriad, cywirwch ef yn gyflym.
· Os oes gennych unrhyw amheuaeth, gofynnwch am gyngor y Tîm Rheoli yn y lle cyntaf.

Yn ymarferol, dylai manylion mewngofnodi a chyfrinair pob un o gyfrifon ffurfiol CGC fod wedi'u cofnodi yn TBD.

Mae'r Polisi hwn yn cael ei gynnal gan yr Is-Gadeirydd a'i adolygu'n flynyddol.

Adolygiad Diweddaraf: 24 Mawrth 2025.

